
Kaiser Friederich (1.) bestdtigt dem Kloster Rot seine seit Grindung
bestehende Freiheit von jeder Vogteigewalt und die Unterstellung unter
kaiserlichen Schutz.

Worms, 1179. Januar 22.

(Chr.) In nomine sancte et individue trinitatis. Fridericus, divina favente
clementia Romanorum imperator augustus. Si iura ecclesiarum ad bonum
earum statum utilia confirmare studeamus, id nobis ad eterne vite meritum
proficere credimus. Notum igitur sit omnibus Christi et imperii fidelibus tam
futuris quam presentibus, quod monasterium fratrum in Rhota a sue funda-
tionis principio tali iuris honore fuit institutum et ditatum, quod in bonis
eidem monasterio pertinentibus nullus umquam hominum advocatie ius sibi
debeat usurpare, set eadem ecclesia absque huiusmodi dominio sub impe-
riali tuicione secura consistere. Que iusticia, quoniam a diebus antiquis ad
nostra usque tempora dinoscitur rationabiliter deducta, et per auctoritatem
summorum pontificum et divorum augustorum qui nos predecesserunt, con-
firmata, nos quoque per nostre imperatorie dignitatis auctoritatem prefato
monasterio eandem iusticiam confirmamus et stabilimus, precipientes et sta-
tuentes, quatinus super ipsam domum Rhéta, vel super ecclesias aut villas aut
curtes aut homines seu quascumque ecclesie illius possessiones aut pertinen-
tias nemo umquam ius advocatie teneat, sed eadem ecclesia cum omnibus
suis pertinentiis ab advocatis libera sub imperatorie defensionis patrocinio
quieta et inconcussa omni evo deinceps permaneat. Vt igitur hoc nostre mai-
estatis edictum ratum et inconvulsum in omne evum conservetur, presens
privilegium inde fecimus conscribi et sigillo nostro communiri, testes quoque
annotari, quorum nomina subter scripta sunt; videlicet Vvigmannus Mag-
deburgensis archiepiscopus. Philippus Coloniensis archiepiscopus. Arnoldus
Treuerensis archiepiscopus. Bertoldus Bremensis archiepiscopus. Cvnradus
Salzpurgensis archiepiscopus. Vlricus Halberstadensis episcopus. Viricus Spi-
rensis episcopus. Cvnradus Vvormatiensis electus. Bertoldus dux de Zaringe.
marchio Teodericus de Landesberc et eius fratres comes Fridericus et comes
Dedo. Florentius comes Hollandie. comes Heinricus de Dietsa. Cvnradus de
Bockesperc. Vlricus de Rehperc. C¥nradus pincerna. Arnoldus dapifer de
Rotenburc. Volemarus Struzo advocatus Goslariensis. dux Vvelfo. Rvdulfus
filius palatini. Hartmannus comes de Kircperc et eius frater Otto comes. co-
mes Bertoldus de Berga et eius frater comes Vlricus.

Ego Gotefridus, imperialis aule cancellarius, vice Cristiani, Maguntini archie-
) ) b
piscopi et Germanie archicancellarii, recognovi.

Signum domni Friderici, Romanorum imperatoris invictissimi. (Monogramm. )*

Datum Vvormatie anno dominice incarnationis MCLXXIX., indictione XII.,
XI. kalendas Februarii, feliciter. Amen.

Der Textabdruck folgt dem Original.

An griiner Seidenschnur héngt das runde, kaiserliche Majestéatssiegel aus Wachs.
Die Umschrift, wovon die Anfangsbuchstaben FR fehlen, lautet: FREDERICus.
DEI. GRatiA. ROMANORum IMPERATOR. AVGustuS. Das Siegelbild ist wie
die iibrigen dieses Kaisers.

aSteht unten rechts zwischen Februarii und den Schlussworten feliciter Amen, offen-
sichtlich von derselben Tinte wie diese Worte.

